
dasturning eng muhim ustuvor yoʻnalishlariga bagʻishlangan Vazirlar Mahkamasining 

kengaytirilgan majlisidagi ma’ruzasida quyidagi fikrlar ta’kidlanadi: “Oldimizda yoshlarga 

tarbiya berish, psixologiya va boshqa turli sohalarda kadrlarni tayyorlash va qayta tayyorlash 

boʻyicha murakkab vazifalar turibdi. Yana bir muammoni hal etish muhim hisoblanadi: bu– 

pedagoglar va professor-oʻqituvchilar tarkibining professional darajasi, ularning maxsus 

bilimlaridir. Bu borada ta’lim olish, ma’naviy-ma’rifiy kamolot masalalari va haqiqiy 

qadriyatlarni shakllantirish jarayonlariga faol koʻmak beradigan muhitni yaratish zarur”.   

Mamlakat rivoji va xavfsizligida uning himoyasida asosiy kuch boʻlgan harbiy 

ofitserlarning bilimi, madaniyati, professionalligi muhim ahamiyatga ega. Bugungi global, 

axborot uzatilishi, almashinishi tezlashishi oqibatida turli xil mafkuralar, madaniyatlar, 

gʻoyalarning targʻibi, tarqalishi  uchun keng imkonlar yaralgan bir zamonda boʻlajak harbiy 

ofitserlarning ushbu murakkab madaniy makonda yoʻl topa bilishi: milliy madaniyatimiz va 

jahon madaniyati namunalaridan xabardorlik, ularga qadriyatlarimiz, milliy oʻziga 

xosliklarimizdan kelib chiqqan holda ongli yondasha bilishi ular kasbiy kompetentligining 

muhim sifatlaridan biri hisoblanadi. 

Tahlil va natijalar. Kompetensiyaviy yondashuvga asoslangan ta’lim oʻquvchilarni 

oʻzlashtirilgan axborotlarni oʻquv va hayotiy faoliyat turlarining standart va nostandart 

vaziyatlarida qoʻllay olishga tayyorlashi bilan harakterlanadi. 

Kompetentlik quyidagi belgilar bilan tavsiflanadi: 

- har qanday muayyan vaziyatda, uning turli xil jihatlarini hisobga olgan holda bilimlarni 

oʻz oʻrnida va tezkorlik bilan toʻgʻri qoʻllay bilish; 

- qarorlarni qabul qila bilishga qodirlik va tayyorlik, shu bilan birga, mazkur vaziyat 

uchun eng maqbul qaror variantini tanlay olish; 

- ijtimoiy harakatlami tashkil etish va buning uchun barcha imkoniyatlami ishga sola 

bilish; 

- faoliyat doirasida boshqa odamlar bilan oʻzaro munosabatlarni aniq maqsadlarni 

koʻzlagan holda va maqsadga muvofiq, maqbul tarzda oʻrnata olish irnkonini beradigan 

kommunikativ koʻnikmalar; 

- muayyan ma’naviy qadriyatlarga, dunyoqarashga, umummadaniy va axioqiy sifatlarga 

egalik, faoliyatga intilish hissining mavjudligi; 

- oʻzining ijodiy imkoniyatiarini rivojlantirishga, faoliyatning yangi usullarini egallashga 

intilish. 

Umummadaniy kompetentsiyalar ta’lim oluvchining shakllantirishga koʻp qirrali 

yondashuvlarni talab qiluvchi integral kasbiy va shaxsiy xarakteristikasi sifati namoyon 

boʻladi. Ushbu kompetensiyalar tizim sifatida axloqiy va gumanistik yoʻnalganlik, motivlar, 

maqsadlar, qadriyatlar yoʻnalishlarini oʻz ichiga oladi, doimiy oʻzgaruvchan muhitda ulardan 

foydalanish boʻyicha bilimlar, koʻnikmalar, shakllar va usullarning jamlanmasini talab qiladi. 

Ijtimoiy-madaniy makonni oʻrganish boʻyicha tadqiqotlar (V. V. Andreeva, I. D. 

Demakova[1; 23-28s], D. I. Feldshteyn) ushbu fenomenning eng muhim xususiyatlarini qayd 

etishga imkon beradi [2; 58 s]: 

- Makon - vazifalarni hal qilishga moslashtirilganoʻzlashma muhit (tabiiy, madaniy, 

ijtimoiy, axborot, tarbiyaviy); 

-“muhit” va “makon” tushunchalari bir xil emas: agar muhit insonning konstruktiv 

faoliyati natijasi boʻysunmaydigan borliq boʻlsa, unda “makon” bu borliqni oʻzlashtirish 

natijasidir; 

- ijtimoiy-madaniy makon oʻz-oʻzidan yoki yuqoridan buyurtma boʻyicha 

shakllanmaydi. U maxsus tashkil etilgan faoliyat tufayli ijtimoiy-madaniy muhitda 

shakllanadi; 

- haqiqatan ham zamonaviy jamiyat, amalda boʻlishi va rivojlanishi uchun yangi 

xarakter va sharoitlar bilan belgilanuvchi inson rivojlanishining tarixiy jihatdan yangi holati 

yuzaga keldi. 

Har bir avlod oʻz hayot dunyosini – etakchi tushunchalar, ramzlar tizimi, qadriyatlar 

va me’yorlar tizimining ma’lum ma’nolaridan iborat ijtimoiy-madaniy makonni quradi. Aynan 

shu makonda shaxsning shaxs, ijtimoiy sub’ekt va professional sifatida identifikatsiyasi sodir 

boʻladi. Kasbiy munosabat, me’yorlar, qadriyatlar, ramzlar tizimi kasbiy madaniyatning 

tarkibiy qismidir va sub'ektning qobiliyatini oldindan belgilab beradi. 

Madaniy tadqiqotlar tahlili shuni koʻrsatdiki, jamiyatni modernizatsiya qilishga 

urinishlar muqarrar ravishda mentalitetni ijtimoiy oʻzgarishlarning muhim omili sifatida 

hisobga olishga olib keladi. Ma’lumki, mentalitet oʻz yadrosini tashkil etuvchi muayyan 

an’anadan tarkib topadi va vaqt oʻtishi bilan unga yangi narsa ildiz otadi, bu esa oʻz vaqtida 

va oʻz navbatida an'anaga aylanadi. Ushbu yadroning mazmunini aniqlash koʻplab ijtimoiy 

jarayonlarni tushunishning kaliti, prognozlar va kutishlar uchun asos, umumiy madaniy 

kompetentsiyani rivojlantirishda muvaffaqiyat kalitidir. 

Mentalitet inson shaxsiyati va uning faoliyati tajribasi tufayli til va madaniyat asosida 

rivojlanadi. Toʻrt manbaning (til, madaniyat, individuallik, faoliyat) mahsuli boʻlgan 

mentalitetning oʻzi inson faoliyatiga ta'sir qiladi. Shu ma’noda, u dunyoqarash bilan bogʻliq, 

ammo unga teng kelmaydi. Dunyoqarash-bu inson hayoti falsafasini belgilaydigan falsafiy 

hodisa. Mentalitet inson hayotining har qanday jihatini: kasbiy, milliy va boshqalarni 

belgilaydi. E.I.Passovning fikricha, mentalitet dunyoqarashning milliy jihati boʻlib, u milliy 

madaniyatning individual qabul qilingan va singan qadriyatlarini oʻzlashtirish natijasida 

paydo boʻladi, shuning uchun u ongli ravishda yoki ongsiz ravishda inson faoliyatini 

ragʻbatlantiradi. 

N. S. Rozovning ishlarida umummadaniy kompetentsiyalarga yondashuv uch jihatni 

oʻzida ifodalaydi [3; 122-124 s]: 

- vaziyatni yanada umumiyroq, madaniy  kontekstda, ya'ni, tushunish, munosabat, 

baholashning mavjud madaniy namunalari kontekstida toʻgʻri tushunishni oʻz ichiga oluvchi 

ma’noga oid jihat; 

- vaziyatni anglash, tushunish adekvatligi, ushbu vaziyatda maqsadlar, vazifalar, 

me'yorlarni toʻgʻri holda belgilash va samarali bajarilishini ta'minlovchi muammoli-amaliy 

jihat; 

- madaniy kontekst vaziyatlarida va bunday vaziyatlar sababli muvofiq madaniy 

muloqot va oʻzaro ta’sir namunalarini hisobga olgan holda toʻgri muloqotga e’tibor qaratuvchi 

kommunikativ jihat.  

Umummadaniy kompetentlik – vatanga sadoqatli, insonlarga mehroqibatli hamda 

umuminsoniy va milliy qadriyatlarga e’tiqodli boʻlish, insoniyat tomonidan e’tirof etilgan 

madaniy koʻnikmalarga ega boʻlish, umumbashariy ahamiyatga ega boʻlgan qadriyatlarni 

bilish, unga hurmat bilan munosabatda boʻlish, xalqining tarixiy, ma’naviy va madaniy 

merosini avaylab asrashni oʻz ichiga oladigan kompetentlik hisoblanadi[4; 16-18 s] 

E.A.Demina kursantlarning umumiy madaniy kompetensiyalar sifatida insonning bilim 

va haqiqiy vaziyat oʻrtasidagi aloqalarni oʻrnatish, noaniqlik sharoitida toʻgʻri ta'lim yoʻnalishini 

amalga oshirish va uni ijro etish uchun harakatlar algoritmini ishlab chiqish qobiliyatini 

tushunadi.(40). Ushbu kompetensiyalar boshqa aniqroq va ob'ektiv yoʻnaltirilgan tarkibiy 

qismlar uchun asosdir. 

E.A.Demina ta'kidlashicha, davlat ta'lim standartlari umumiy madaniy 

kompetentsiyalarni shakllantirishda oʻziga xos xususiyatlarga ega. Birinchi xususiyat shundaki, 

kasbiy kompetentsiyalarni shakllantirish davlat ta'lim standarti tomonidan oʻquv fanlari, 

kasbiy modullar orqali standartlashtirilgan,umumiy madaniy kompetentsiyalarni 

shakllantirish borasida yondashuvlar esa aniq koʻrsatmalarga ega emas. Ikkinchi xususiyat 

oʻzini shunda namoyon qiladiki, kasbiy kompetentsiyalarni shakllantirish toʻgʻrisida 

professional modul dasturini ishlab chiqqandan soʻng aniq qaror qabul qilinadi va umumiy 

madaniy kompetentsiyalarni shakllantirish faqat butun asosiy kasbiy ta'lim dasturini ishlab 

chiqqandan keyin baholanishi mumkin. Uchinchi xususiyat shundaki, umummadaniy 

kompetentlikni rivojlantirish bosqichlarida aspektlarning shakllanishi umumiy madaniy 

kompetensiyalar har bir kompetensiyani shakllantirish jarayonida kursantlar faoliyati 

darajasiga qoʻyiladigan talablarga muvofiq baholanishi kerak. 

Bugungi kunda muhim muammo shundaki, umumiy madaniy kompetentsiyalarni 

shakllantirish va baholashning aniq mexanizmlari mavjud emas. Fan boʻyicha oʻqituvchining 

kerakli kompetentsiyalarni shakllantirish uchun maqsadli faoliyati oʻz bilimlari va tajribalariga 

, shuningdek kasbiy vazifalarni bajarish uchun shaxsiy munosabatga tayanib tasavvurlar 

tizimini yaratishga imkon beradigan texnika va usullar koʻrinishida boʻlishi kerak va amaliyotga 

yoʻnaltirilgan, oʻyin, dialogli oʻqitish usullarini qoʻllashni oʻz ichiga olishi lozim. Sinfda rolli 

oʻyinlardan foydalanish kelajakdagi professional faoliyat kontekstini imitatsiya qiladi; bunda 

asosiy e'tibor kichik guruhlarda ishlashga, fanlararo aloqalarni tashkil etishga, talabalarning 

qaror qabul qilish uchun mustaqilligi va shaxsiy javobgarligini shakllantirishga qaratiladi. 

Talabalar ijtimoiy oʻzaro ta'sir koʻnikmalarini oʻrganadilar, ularda izlanish ta'limi va ijodiy 

raqobat elementlari shakllanadi. 

Harbiy xizmatchilar ta’limining oʻziga xosligi (spesifikasi) quyidagilarda namoyon boʻladi: 

1. Harbiy xizmatchilarda shakllantirish kerak boʻlgan bilim, koʻnikma, malakalarning 

oʻziga xosligi tashqi tajovuzni qaytarish, zarur boʻlganda tajovuzkorlarni siqib chiqarish, yakson 

qilish. 

2.Harbiy  ishni oʻrganish (harbiy mutaxassilikni oʻrganish) harbiy xizmatchilar  uchun – 

xizmat majburiyati.  

3. Harbiy xizmatchilar ta’limi doimiy jangovar shaylik sharoitida xizmat vazifalarini 

bajarish bilan birgalikda olib boriladi. 

4. Bir vaqtning oʻzida yakka tartibdagi (bitta harbiy xizmatchi tayyorgarligi) va jamoaviy 

(boʻlinma tayyorgarligi) ta’lim shaklidan foydalaniladi. 

5. Harbiy xizmatchilar tayyorgarligi aniq ifodalangan amaliy yoʻnalishga ega, u nafaqat 

auditoriya, sinf va laboratoriyalarda  olib borish bilan birgalikda dala sharoitida, marsh va oʻt 

ochish pozitsiyalarida, aerodrom, tankodromlarda olib boriladi.  

6. Harbiy (jangovar) mahoratni egallash real va murakkab jangovar texnika va qurol-

aslahalar bilan, maksimal darajada jangovar vaziyatlarga chqinlashtirilgan holda, katta 

psixologik va jismoniy qiyinchiliklar bilan bogʻliq holda olib boriladi. Ta’lim jrayoni harbiy 

xizmatchilardan ma’naviy, intellektual va jismoniy kuchlar, mustaqillik va faollik,  dadillik va 

jasoratni talab qiladi.  

7. Ta’lim jarayoni nizom doirasida amalga oshiriladi, komandir-yakkabosh tomonidan 

yoʻnaltiriladi, harbiy ta’lim va tarbiya mazmuni, tashkillashtirilishi metodikasiga prinsipial 

yondashishni belgilab beruvchi rahbariy hujjatlar (harbiy qasamyod, umumharbiy nizomlar, 

Oʻzbekiston Respblikasi Mudofaa vaziri buyruq va direktivalari talablari asosida qat’iy belgilab 

beriladi.  

Umummadaniy kompetensiya oʻquv jarayonida quyidagi tarkibiy qismlarning 

mavjudligini, rivojlanishini nazarda tutadi: 

-falsafa, ijtimoiy va gumanitar fanlar boʻyicha majburiy kurslar ; 

- klassik va zamonaviy konsepsiyalar hamda modellar asosida madaniyat, ijtimoiy hayot, 

ichki va tashqi siyosatning dolzarb hodisalarini tahlil qilish; 

- oliy ta’lim muassasasi tomonidan ta’lim oluvchilarning volontyorlik faoliyati, fuqarolik 

jamiyati institutlari, jamoatchilik harakatlari bilan shugʻullanishi ragʻbatlantirilishi); 

- muntazam ommaviy ma'ruzalar, mutaxassislar, faollar, siyosatchilar, madaniyat 

arboblarini taklif qilingan munozaralar. 

Xulosa. Umummadaniy kompetentsiya uchta qism birlashmasi sifatida talqin qilinishi 

mumkin: ma'noga oid (vaziyatni madaniy kontekstda, ya'ni mavjud tushunish, munosabat, 

baholashning madaniy namunalari kontekstida  adekvat  anglash ); muammoli-amaliy 

(vaziyatni anglash  adekvatligi, ushbu vaizyatda maqsadlar, vazifalar, normalarning toʻgʻri 

qoʻyilishi va samarali bajarilishini ta'minlovchi); kommunikativ  (madaniy kontekstdagi 

vaziyatlarda va ayni vaziyatlari sababi tufayli oʻzalo munosabat va muloqotning mavjud 

madaniy namunalarini hisoblga olgan toʻgʻri muloqotda boʻlishga ur'gu qaratiladi) qismlar. 

Umummadaniy kompetentlik rivojiga jamiyatda mavjud ijtimoiy-tarixiy, madaniy sharoit, 

shaxs dunyoqarashi, bilimida muhim ahamiyat kasb etuvchi jamiyat institutlari (ta’lim, oila, 

san’at, axloq) muhim rol oʻynaydi. 

